Парламент Мәжілісінде таныстыруға 
2022-2024 жылдарға арналған республикалық бюджеттің жобасы бойынша Қаржы вице-министрі Т.М. Савельеваның баяндамасы
9 қыркүйек 2021 жыл

Құрметті Марат Әпсеметұлы!
Құрметті депутаттар!

Сіздердің қарауларыңызға «2022 – 2024 жылдарға арналған республикалық бюджет туралы» заң жобасы ұсынылып отыр.
Заң жобасы елдің 2026 жылға дейінгі әлеуметтік-экономикалық даму болжамының негізінде, сондай-ақ бюджет заңнамасындағы соңғы өзгерістерді ескере отырып әзірленді.

* * *
2 слайд
Алдымен, өткен жылы депутаттық корпус бастамашылық еткен, тәжірибеде қолданылған бюджет заңнамасындағы өзгерістер туралы баяндауға рұқсат етіңіздер.
Бірінші. Стратегиялық және бюджеттік жоспарлаудың өзара байланысын арттыру.
Жыл басында Президент жалпыұлттық басымдықтар мен жаңартылған 2025 жылға дейінгі Ұлттық даму жоспарын айқындады және бекітті, олар мемлекеттік органдардың стратегиялық жоспарлары жобаларының негізіне алынды. 
Тиісінше, әкімшілер шығыстарының лимиттерін Үкіметтің экономикалық блогы осы жобалардың басымдықтарының нақты градациясына сүйене отырып, алдымен стратегия, содан кейін бюджет деген принциппен анықтады.
Сонымен бір мезгілде мемлекеттік бағдарламаларды ұлттық жобаларға трансформациялау жүріп жатыр, бұл ретте мемлекеттік бағдарламалар бойынша қалыптасқан ауқымды толық қаржыландырмау жағдайына жол бермеу үшін нақты мүмкіндіктер мен жоспарлардың сәйкестігі барынша қамтамасыз етілді.
Қосымша қаржыландыруды талап ететін іс-шаралар бойынша Үкімет оларды алу үшін қабылдануы тиіс ықтимал қаржы көздері мен шараларды дереу талқылап алды.
Қазіргі уақытта Ұлттық жобалар Президент Әкімшілігінде келісілуде.
Осыған байланысты, Сіздерге ұсынылған бюджетке берілген таныстырылымда ұлттық жобалардың емес, қолданыстағы мемлекеттік бағдарламалардың іс-шаралары көрініс тапқан.
Екінші. Республикалық бюджеттік бағдарламалар әкімшілерінің жауапкершілігін арттыру.
Қаржы министрлігіне бюджеттік өтінімдер енгізілгенге дейін шығыстар бойынша барлық ұсыныстар ведомстволық бюджет комиссияларының отырыстарында егжей-тегжейлі қаралды.
Түсіндірме жазбалар дайындалып, сіздердің қарауларыңызға мемлекеттік органдардың бірінші басшыларының жауапкершілігімен, қолдары қойылып ұсынылды.
Сондай-ақ, инвестициялық жобалар мен субсидияларға мәлімделген шығыстардың экономикалық әсерін бағалау да бірінші басшылардың қолдары қойылып ұсынылды.
Әкімшілердің рөлі мен жауапкершілігін күшейту бойынша жұмыстар жалғасатын болады.
Үшінші. Бюджет жобасында Мемлекет басшысының Жолдауын іске асыру мақсатында Президент бастамаларына арналған резерв көзделген.
Төртінші. Есеп комитетінің қаржылық тәуілсіздігі қамтамасыз етілді.

* * *
Осы бюджетке енгізілген шешімдерге әсер еткен жағдайлар туралы қысқаша баяндап өтуге рұқсат етіңіздер.
2020 жылы қатаң шектеу шаралары, экономикалық жағдайдың белгісіздігі, шамамен 2 трлн. теңге шұғыл шешімдер мен мемлекеттік қолдаудың контрциклдық шараларын қабылдауды талап етті.
Нәтижесінде 6 трлн. теңгеден астам (РБ - 3,7 трлн. теңге, бюджеттен тыс қаражат - 2,6 трлн. теңге) сомаға дағдарысқа қарсы шаралар пакеті қабылданды.
Қаржы көздері: Ұлттық қор қаражатын қосымша тарту, қарыз алу, біржолғы түсімдер, сондай-ақ шығыстарды оңтайландыру және оларға басымдық беру болды.
Нәтижесінде, қазірдің өзінде жағдайдың тұрақтануын және экономикалық өсімнің бұрын болжанғаннан тезірек қалпына келуін байқауға болады.
2021 жылы дағдарысқа қарсы шараларды жалғастыруға бюджетте 1 трлн. теңгеден астам қаражат көзделген, салық түсімдерінің өсуі байқалады.
Бюджеттің негізгі параметрлерін айқындайтын тағы бір маңызды шешім - Nur Otan партиясының сайлауалды бағдарламасының қабылдануы болды, онда 2025 жылға дейін 
7 трлн. теңгеге қосымша қаржыландыру көзделген.
Бағдарламаның негізгі қаржыландыру көздері бюджет түсімдері болып табылады, ал қосымша көздері - Ұлттық қордан нысаналы трансферт пен қарыз алу.

3 слайд
Осылайша, бюджет жобасын қалыптастыру кезінде біз үш негізгі міндетке сүйендік:
1) мемлекеттің азаматтар алдындағы әлеуметтік міндеттемелерін мүлтіксіз орындауы;
2) коронадағдарыс салдарын нивелирлеу және экономикалық өсу факторларын дамыту үшін жалпыұлттық басымдықтарды іске асыру.
3) мемлекеттік қаржының тұрақтылығын арттыру. Бұл міндет былайша жүзеге асырылады:
- Ұлттық қордан берілетін трансферттердің ауқымды төмендеуін (1,6 трлн. теңгеге) ескере отырып, бюджет кірістерін өсіру жолымен бюджеттің кіріс бөлігінің теңгерімділігі қамтамасыз етілді.
Бұл 2022 жылдың өзінде Ұлттық қор қаражатын толықтыру және жинақтау режиміне оралуға мүмкіндік береді.
- бюджет тапшылығы жалпы ішкі өнімге қатысты төмендеу үрдісінде салынды. Бұл ретте, өткен жылдың өзінде бюджет қаражатының қалдықтарын жыл соңына пайдалану тәсілдері қайта қаралды, олар шығыстарды өсіруге емес, қарыз алу көлемдерін азайтуға бағытталған. Мұндай тәсілді алдағы уақытта да қолдану жоспарланып отыр.
Енді бюджет жобасының параметрлері туралы толығырақ баяндап өтуге рұқсат етіңіздер.
4 слайд
РЕСПУБЛИКАЛЫҚ БЮДЖЕТТІҢ ТҮСІМДЕРІ
2022 жылға арналған түсімдер ағымдағы жылдың жоспарына қарағанда 431 млрд. теңгеге ұлғайтумен 13 трлн. теңгені құрайды.

Республикалық бюджетке түсетін мұнай түсімдерінің үлесі біртіндеп төмендеп келеді, мәселен, ол ағымдағы жылғы 43,6%-тен 2024 жылға қарай 28,6%-ке дейін төмендейтін болады.
2022 жылы мұнай секторынан түсетін түсімдер 1,3 трлн. теңгеге азаюмен 4,1 трлн. теңгені құрайды.
2024 жылға қарай олардың көлемі 3,8 трлн. теңгеге дейін жеткізілетін болады.
Бюджетке түсетін мұнай түсімдерінің үш құрамдасы бар: Қлттық қордан кепілдендірілген және нысаналы трансферттер, сондай-ақ мұнайға экспорттық кеден баж.
Ұлттық қордан берілетін кепілдендірілген трансферт мынадай көлемдерде жоспарланып отыр:
2022 жылы – 2,4 трлн. теңге;
2023 жылы – 2,2 трлн. теңге;
2024 жылы – 2,0 трлн. теңге.
Кепілдендірілген трансферттің нысаналы бағыты - зейнетақы төлемдері.
Ұлттық қордан берілетін келесі жылға арналған нысаналы трансферт 550 млрд.теңге мөлшерінде және 
2023-2024 жылдарға 400 млрд. теңгеден белгіленді. Бұл қаражат Nur Otan сайлауалды бағдарламасының іс-шараларын бірлесіп қаржыландыруға бағытталатын болады.
Экспорттық кеден бажы барреліне 60 доллар мұнай бағасына сүйене отырып, 3 жыл бойында: 2022 жылы 1,2 трлн. теңге, 2023 жылы 1,3 трлн. теңге және 2024 жылы 1,4 трлн. теңге сомасында жоспарланып отыр.
Ұлттық қор қаражатын бөлу жөніндегі толық ақпарат түсіндірме жазбаға қоса берілді.

Мұнай емес түсімдердің үлесі 2020 жылғы 56,4%-тен 
2024 жылға қарай 71,4%-ке дейін өсумен көзделген.
Абсолюттік мәнде 2022 жылы мұнай емес түсімдер ағымдағы жылдың нақтыланған жоспарына қарағанда 1,8 трлн. теңгеге немесе 25%-ке ұлғаюмен 8,9 трлн. теңге көлемінде жоспарланып отыр.
Мұнай емес сектордан түсетін кірістер көлемінің ұлғаюы бюджеттің мұнайға тәуелді болуы біртіндеп төмендегенін көрсетіп отыр.
5 слайд
Жалпы алғанда, трансферттерді есепке алмағанда кірістер 2022 жылға 9,2 трлн. теңге немесе ағымдағы жылғы бағалауға қарағанда 19,7%-ке өсумен түсімдердің жалпы сомасының 70,8%-і көлемінде жоспарланып отыр.
Өсудің негізгі факторлары бірнеше. Бұл экономиканың даму қарқынын арттыру және салықтық және кедендік әкімшілендіруді жақсарту.
Кіріс бөлігін ұлғайтудың барлық факторлары мен шарттарын егжей-тегжейлі кестеге сәйкес 14 қыркүйекке жоспарланған жұмыс тобының тиісті отырысында қарауды ұсынамын.
6 слайд
РЕСПУБЛИКАЛЫҚ БЮДЖЕТ ШЫҒЫСТАРЫ
2022 жылы шығыстар 15,9 трлн. теңге немесе ағымдағы жылдың жоспарына қарағанда 577 млрд. теңгеге ұлғаюмен жалпы ішкі өнімге 18,3% көлемінде жоспарланып отыр.
Ағымдағы шығыстар мен даму шығыстарының арақатынасы әлеуметтік салаға үлкен көңіл бөлумен тікелей байланысты.
Мәселен, бюджеттің ағымдағы шығыстары 14,9 трлн. теңге немесе келесі жылға арналған шығыстардың жалпы көлемінің 93,4%-і (2023 жылы-15,2 трлн. теңге, 2024 жылы – 15,9 трлн. теңге) деңгейінде анықталды.
Даму бюджетінің көлемі 1 трлн. теңге сомасында жоспарланып отыр немесе 2022 жылы шығыстардың жалпы көлеміне 6,6% (2023 жылы - 435 млрд.теңге, 2024 жылы - 174 млрд. теңге).
Nur-Otan партиясының сайлауалды бағдарламасын іске асыруға 2022 жылы 4,3 трлн. теңге көзделіп отыр.
Бюджет жобасына енгізілген бағдарламаның іс-шаралары мен шығыстары бойынша егжей-тегжейлі ақпарат Заң жобасына түсіндірме жазбаның құрамында ұсынылған.
6 слайд
ТЕҢГЕРІМДІ АУМАҚТЫҚ ДАМУ
2022-2024 жылдарға арналған субвенциялар 
«2020-2022 жылдарға арналған жалпы сипаттағы трансферттер туралы» Заңға сәйкес айқындалған.
Осылайша, өңірлердің бюджеттік қамтамасыз етілу деңгейін теңестіру және тең фискалдық мүмкіндіктерді қамтамасыз ету үшін 2022-2024 жылдарға 6,4 трлн. теңге, оның ішінде 2022 жылға – 2,1 трлн. теңге сомасында қаражат көзделген.
Нысаналы ағымдағы трансферттер және үш жылдық кезеңде дамуға арналған трансферттер түріндегі шығыстар 
7 трлн. теңгені құрады, оның ішінде 2022 жылы 2,4 трлн. теңге.
Жалпы, 2022 жылы өңірлерге республикалық бюджет қаражаты есебінен 4,5 трлн. теңге бөлінетін болады, бұл жалпы бюджет шығыстарының шамамен 28,3%-ін құрайды.
2016 жылдан бастап республикалық бюджеттен берілетін трансферттер көлемі 1,9 есеге ұлғайды. 2020 жылдан бастап шағын және орта бизнестен корпоративтік табыс салығы жергілікті бюджеттер базасына берілді.
Бұдан басқа, өткен жылы жергілікті бюджеттердің кіріс бөлігін асыра орындау 160 млрд.теңгеден астам соманы (Жалпы сипаттағы трансферттерді қалыптастыру шеңберінде айқындалған кірістер базасынан) құрады.
1 тамызға асыра орындау 314,6 млрд.теңгені құрайды.
Бұл ретте, өңірлердің жұмысында белгілі бір проблемалар бар.
Өңірлерге трансферттердің көлемін тұрақты ұлғайтқан кезде Есеп комитетінің бағалауы бойынша игерілмеудің өсуі байқалады.
2020 жылы өңірлер бюджетті нақтылау мен түзету кезінде 25 млрд. теңгеден астам қаражатты қайта бөлді.
Өңірлердің даму деңгейінде алшақтық байқалады.
Проблемаларды жою мақсатында, Ұлттық экономика министрлігі жалпы сипаттағы трансферттерді қалыптастыру әдістемесін қайта қарауға кірісті.
Мемлекет басшысының тапсырмасы бойынша жыл соңына дейін тиісті ұсыныстар пакеті дайындалатын болады.
Құрметті депутаттар, осы аталған факторларды ескере отырып, өңірлердің шығыстарын ұлғайту жөніндегі сіздердің ұсыныстарыңызды қарау кезінде өткен жылдардағы өңірлер жұмысының тиімділігін және даму үшін меншікті резервтердің болуын ескеру ұсынылады.
Уақыттың шектеулілігін ескере отырып 2022-2024 жылдарға арналған республикалық бюджет шығыстарының негізгі бағыттарын жұмыс тобының және комитеттердің отырыстарында егжей-тегжейлі қарауды ұсынамын.
Сонымен қатар, сіздердің қолдарыңыздағы таныстыру материалдарында барлық негізгі ақпарат берілген.
* * *
Республикалық бюджет жобасының негізгі параметрлері осындай.
Жалпы алғанда, бюджет жобасы теңдестірілген және Мемлекет басшысы қойған міндеттер, Мемлекеттік жоспарлау жүйесі, сондай-ақ Nur-Otan партиясының сайлауалды бағдарламасы ескеріле отырып қалыптастырылған.
Құрметті депутаттар! Парламент сессиясының ашылуында Мемлекет басшысы жыл сайынғы Жолдауын жариялады.
Қазіргі уақытта Қаржы министрлігі оның қаржылық қамтамасыз етілуін пысықтауға кірісті.
Пысықтау дәрежесі жоғары, нормативтік құқықтық негіз бен құжаттама бар іс-шаралар бойынша Сіздердің қарауларыңызға салыстырмалы кесте шеңберінде қаражатты қайта бөлу (азаматтық қызметшілердің жалақысын арттыру, таза ауыз сумен қамтамасыз ету, газдандыру) ұсынылатын болады.
Осы мақсаттар үшін Президенттің бастамаларына резервте 215 млрд. теңге көзделген.
Бұл аталған іс-шараларды келесі жылдың 1 қаңтарынан бастап іске асыруға кірісуге мүмкіндік береді.

Анықтама ретінде: сонымен бірге, Мемлекет басшысының тапсырмаларын іске асыру қажеттілігі бюджет жобасына салынған қаражаттан жоғары болуы мүмкін.
Осы іс-шараларды қаржыландырудың қосымша көздерін пысықтау талап етіледі.
Бұл ретте, бюджеттің кіріс базасы мен өңірлердің резервтерін ұлғайтуға баса назар аударылуға тиіс.
Қосымша қаржыландыру көздерін ескере отырып, «екінші топтың» іс-шараларын іске асыруға арналған қаражатты 2022 жылға арналған республикалық бюджетті нақтылау кезінде көздеуге болады.


Құрметті депутаттар, біз сындарлы диалогқа ашықпыз.
Біздің сіздермен жұмысымыздың тетіктері Бюджет кодексінде нақты белгіленген.
Осылай, Бюджет кодексінің 76 бабына сәйкес бюджет жобасына кез келген өзгеріс немесе толықтыру енгізген кезде түсімдердің қосымша көздері не қысқартылатын шығыстар айқындалуға тиіс екендігін білдіреді.
[bookmark: _GoBack]Жұмыс тобы мен комитеттердің отырыстарында сіздердің шығыстарды ұлғайту және азайту бойынша барлық ұсыныстарды талқылауға, сондай-ақ қызықтыратын ақпаратты ұсынуға және барлық сұрақтарға жауап беруге дайынбыз.

Назарларыңыз үшін рахмет!

